
Kāp mielėnas kadagė ougas 

Po kuojiems sotraiškītas dėinas 

Soverkiau ont smėlgas. Lai joukas 

Ėš vedoms ar pīkst mienesėina!.. 

 

Nuors vėsė lėptalē sopova, 

Sotreša, ėr nebier kāp grīžtė, 

Neneškiau šėrdėis ont lėižovė – 

Parēkiau trumpam i vaikīstė: 

 

Sodiekiau lig pastara šapa, 

Sorinkiau lig pastara kroupa 

Tus znuokus, katrėjē pasaka, 

Kas Pondėiva vedom īr douta. 

 

Vo tuokart pradiekiau par nauji. 

Kāp ėšēs: ar do, ar po vėina. 

Nuors asla pribiegs balta kraujė – 

Jau parpjuovė longs mienesėina. 


